Nafarroako Parlamentuko Mahaiak, 2013ko maiatzaren 13an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maiorga Ramírez Erro jaunak aurkeztutako galdera, Nafarroako Gobernuak Nafarroako Kutxaren gaineko dokumentazioa ukatzea babesten duten txosten juridikoei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2013ko maiatzaren 13an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Maiorga Ramírez Errok, Legebiltzarreko Erregelamenduaren babesean, honako galdera hau egin dio Nafarroako Gobernuari, idatziz erantzun diezaion:

Nafarroako Gobernuak behin eta berriz egin dio uko gobernukideek Nafarroako Kutxari buruz eskura duten dokumentazioa emateari. Hori dela eta, hauxe jakin nahi dut:

1.- Zeintzuk dira Nafarroako Gobernuaren ezezkoa babesten duten txosten juridikoak?

2.- Kontuan hartu al du Nafarroako Gobernuak eskatu den dokumentazioa ukatzeak parlamentu-eskumenentzat dakarren kalte larria?

3.- Kasua bada, eskuratu nahiko nituzke demokratikoki hautaturiko foru parlamentariei –zeinek, besteak beste, Nafarroako Gobernuko kideen erabakien eta jarduketen gaineko kontrol eginkizuna duten– dokumentazioa ukatzeko Nafarroako Gobernuak oinarri gisa hartzen dituen txosten juridiko guztien kopiak.

Iruñean, 2013ko maiatzaren 7an

Foru parlamentaria: Maiorga Ramírez Erro

